
168 pantað áður en verkið er hafið. Eftirstöðvarnar greiðast með gjalddaga, er verktöku- 

21. des. samningur ákveður. 

VI. KAFLI 

Um reikningshald og endurskoðun. 

23. gr. 
Reikningsár félagsins er almanaksárið og skal reikningsskilum lokið svo timan- 

lega, að endurskoðun geti farið fram áður en aðalfundur ræktunarsambandsins er 
haldinn fyrir marzmánaðarlok ár hvert. Skulu endurskoðendur sannprófa, að reikn- 
ingum beri saman við bækur framkvæmdastjórnar. 

24. gr. 
Endurskoðendur séu tveir, kjörnir á aðalfundi ræktunarsambandsins til eins 

árs í senn. Þeir skulu kynna sér reksturinn sem bezt, og hafa eftirlit með starf- 
rækslu framkvæmdastjórnar í hvívetna. 

25. gr. 
Endurskoðaðir reikningar skulu lagðir fram til samþykktar á aðalfundi rækt- 

unarsambandsins. Þar gefur framkvæmdastjórn skýrslu um starfsemina svo og 
endurskoðendur, ef tilefni er til þess. 

VII. KAFLI 

Um breyting samþykkta og hvernig samþykkt verði úr gildi felld. 

26. gr. 
Tillögur, er fram kunna að koma til breytinga á samþykkt þessari frá hreppa- 

búnaðarfélögum, skulu sendar stjórn ræktunarsambandsins, er sendir þær til allra 
aðila, er að samþykkt standa samkv. 1. gr., til umsagnar. Skulu þær síðan, ásamt 
umsögn búnaðarfélaganna, lagðar fyrir aðalfund ræktunarsambandsins. Samþykki 
löglegur aðalfundur breytingarnar með að minnsta kosti % atkvæðisbærra fulltrúa, 
skal stjórn ræktunarsambandsins senda breytingarnar Búnaðarfélagi Íslands, er 
leitar staðfestingar landbúnaðarráðherra á þeim. 

27. gr. 
Samþykktir þessar má því aðeins nema úr gildi, að rökstutt álit meiri hluta 

samþykktaraðila liggi fyrir um, að tilgangi samþykktar verði ekki náð, og lög- 
mætur aðalfundur ræktunarsambandsins samþykki það, með að minnsta kosti % 
atkvæðisbærra fundarmanna, enda komi samþykki landbúnaðarráðherra til. 

28. gr. 
Með brot á samþykkt þessari skal farið sem önnur almenn lögreglumál. 

29. gr. 
Samþykkt þessi gengur í gildi er hún hefur verið staðfest af landbúnaðarráð- 

herra. 

Samþykkt þessi, sem er sett samkvæmt lögum nr. 7 12. janúar 1945, um jarð- 
ræktar- og húsagerðarsamþykktir í sveitum, og reglugerð um jarðræktarsamþykktir 
frá 20. febrúar 1946, staðfestist hér með til að öðlast gildi þegar í stað og Þirtist til 
eftirbreytni öllum þeim, er hlut eiga að máli. 

Landbúnaðarráðuneytið, 21. desember 1946. 

F. h.r. 

Vigfús Einarsson. 

Árni G. Eylands.



JARÐRÆKTARSAMÞYKKT 

fyrir Búnaðarfélag Öngulsstaðahrepps í Eyjafjarðarsýslu. 

Búnaðarfélag Öngulsstaðahrepps í Eyjafjarðarsýslu gerir á grundvelli laga 
nr. 7 12. jan. 1945 svofellda jarðræktarsamþykkt: 

1. gr. 
Tilgangur með ræktunarsamþykktinni er: 

1. Að ræsa fram land til túnræktar, garðræktar, engjaræktar og beitiræktar. 
2. Að framkvæma jarðvinnslu á túnum jarða á samþykktarsvæðinu, sem ekki 

eru véltæk. 
3. Að taka að sér jarðvinnslu til nýræktar túna eða garða. 
4. Að framkvæma sléttun engja, svo þær verði véltækar. 

Allt þetta skal framkvæmt eftir fyrirmælum trúnaðarmanns, er Búnaðarfélag 
Íslands samþykkir til að hafa á hendi undirbúning um hvernig verkin skuli fram- 

kvæmd. 

2. gr. 
Stjórn Búnaðarfélags Öngulsstaðahrepps annast allar framkvæmdir. Um kaup 

á vélum og áhöldum skal hafa samráð við verkfæranefnd ríkisins. 

3. gr. 
Skylt er að tryggja vélar og áhöld fyrir sannvirði, eins og það álizt á hverj- 

um tíma. 

4. gr. 
Verkbeiðnir félagsmanna skulu komnar til stjórnar félagsins fyrir febrúarlok, 

ella er ekki skylt að taka þær til greina á því ári. Heimilt er stjórninni, ef hún 
ielur þess þörf, að krefjast ábyrgðar, sem hún tekur gilda, á vinnslukostnaði. 

ð. gr. 
Að fengnum verkbeiðnum, skal gera áætlanir um framkvæmdir á árinu. Skal 

þess þá sérstaklega gætt: 
Að þær jarðir, sem minnst véltækt land hafa, sitji fyrir vinnu, eftir því sem 

við verður komið, án þess að valda óhæfilegum aukakostnaði í flutningi véla 

og verkfæra. 
2. Að túnasléttun sé, að öðru jöfnu, látin sitja fyrir öðrum ræktunarframkvæmd- 

um. 
3. Að land það, sem brjóta á til ræktunar, hafi verið ræst fram á fullnægjandi 

hátt, að dómi trúnaðarmanns Búnaðarfélags Íslands. 
4. Að framræsla bithaga komi að jafnaði því aðeins til greina, að fullnægt hafi 

verið framræsluverkefnum vegna tún-, garða- og engjaræktar á þann hátt, að 
það tefji eigi jarðvinnsluna, svo því marki verði náð, að allur heyskapur verði 
tekinn á vélfæru landi. 

6. gr. 
Kostnaður við framkvæmdir, er í samþykkt þessari getur, greiðist af verk- 

kaupendum. Heimilt er stjórninni að láta greiðslur fara fram eftir áætlun, miðað 
við tímaeiningu, meðan verkið stendur yfir, en fullnaðargreiðsla sé byggð á reikn- 
ingsskilum í árslok. 

7. gr. . 
Til reksturskostnaðar telst greiðsla vinnulauna, reksturs-, viðhalds- og 

seymslukostnaður véla, kostnaður við flutning véla og áhalda milli vinnustaða, 
iyrningargjald, vextir og afborgun lána og stjórnarkostnaður. Heimilt er stjórn- 

inni að leggja á framkvæmdakostnað áhættuþóknun, er nemi allt að 5% af heildar- 

kostnaði ár hvert. Skal fé því varið til að mæta óhöppum er fyrir kunna að koma, 
og ekki fást greidd úr fyrningarsjóði. 

8. gr. 
Heimilt er stjórninni að láta vinna að öðrum verkefnum, en að framan greinir, 

ef hagkvæmt þykir, enda brjóti það ekki í bága við hagsmuni samþykktaraðila. 

9. gr. 
Búnaðarfélagið myndar stofnsjóð til vélakaupa, að upphæð kr. 150000.00, er 

sé andvirði skurðgröfu og beltisdráttarvélar TD 6. 
Tekjur stofnsjóðs eru: 

a. Helmingur stofnfjárins er framlag framkvæmdasjóðs ríkisins, samkvæmt á- 
kvörðun 9. gr. laga um jarðræktar- og húsagerðarsamþykktir í sveitum. Rennur 
framlagið í stofnsjóð þegar það greiðist sem styrkur tií vélakaupa félagsins. 

b. Einn fjórði hluti framlag Búnaðarfélags Öngulsstaðahrepps, og er það óaftur- 
kræft. 

c. Einn fjórði stofnfjárlán, er tryggt sé með ábyrgð búnaðarfélags hreppsins, og 
endurgreiðist það innan > ára. 

10. gr. 
Heimilt er stjórninni að taka reksturslán gegn tryggingu í þeim jarðræktar- 

styrk, er á umbæturnar verður greiddur úr ríkissjóði, samkvæmt ákvæðum I. og 
V. kafla jarðræktarlaga. 

11. gr. 
Reikningsár félagsins er almanaksárið. Skulu reikningar endurskoðaðir af 

endurskoðendum Búnaðarfélags Öngulsstaðahrepps og lagðir fram á aðalfundi þess 
ár hvert. Þar skal og lögð fram skýrsla um starfsemina á síðastliðnu ári og rædd 
framtíðarverkefni. 

12. gr. 
Breytingartillögur við samþykkt þessa skulu lagðar fram á aðalfundi. Sam- 

Þykki löglegur aðalfundur þær með minnst % atkvæðum atkvæðisbærra fundar- 

manna, skulu þær sendar Búnaðarfélagi Íslands, er leitar staðfestingar landbúnaðar- 
ráðherra á þeim. 

13. gr. 

Samþykktir þessar má því aðeins nema úr gildi, að % fundarmanna á lög- 
mætum aðalfundi samþykki það, enda komi samþykki landbúnaðarráðherra til. 
Verði samþykktirnar felldar úr gildi, verður stofnsjóður og fyrningarsjóður áfram 
eign Búnaðarfélags Öngulsstaðahrepps, og skal eignunum varið til almennra fram- 
faramála í hreppnum. 

14. gr. 
Með brot á samþykkt þessari skal farið sem almenn lögreglumál. 

15. gr. 
Samþykkt þessi gengur í gildi, er hún hefur verið staðfest af landbúnaðar- 

ráðherra.


